
Ш У Ӧ М
Коми Республикаын муниципальнӧй юкӧнъяслӧн меставывса асвеськӧдлан органъясӧн Россия Федерация мутас планируйтан схема бала сӧгласуйтан пӧрадок вынсьӧдӧм йылысь
«Россия Федерация мутас планируйтан схемалысь баласӧ лӧсьӧдан да сӧгласуйтан пӧрадок йылысь» Россия Федерацияса Веськӧдлан котырлӧн 2008 во рака тӧлысь 23 лунся 198 №-а шуӧм да «Кар стрӧитан удж юкӧнын ӧткымын мог йылысь» Коми Республикаса Оланпас серти Коми Республикаса Веськӧдлан котыр шуис:

1. Вынсьӧдны Коми Республикаын муниципальнӧй юкӧнъяслӧн меставывса асвеськӧдлан органъясӧн Россия Федерация мутас планируйтан схема бала сӧгласуйтан пӧрадок содтӧдын индӧм серти.
2. Индыны Коми Республикаса стрӧитчан, тариф оланін да коммунальнӧй, туй овмӧс министерствоӧс Россия Федерация мутас планируйтан схема бала вылӧ кывкӧртӧд видлалӧмсӧ, сӧгласуйтӧмсӧ да лӧсьӧдӧмсӧ котыртӧм серти Коми Республикаса уполномочитӧм олӧмӧ пӧртысь власьт органӧн.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республика мутас планируйтан юкӧнын.
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.

Коми Республикалӧн Веськӧдлан котырса

Веськӧдлысьӧс Медводдза вежысь




       Л. Максимова

Сыктывкар

2016 вося вӧльгым тӧлысь 8 лун

527 №
ВЫНСЬӦДӦМА

Коми Республикаса Веськӧдлан котырлӧн

2016 во вӧльгым тӧлысь 8 лунся 527 №-а шуӧмӧн
 (содтӧд)
Коми Республикаын муниципальнӧй юкӧнъяслӧн меставывса асвеськӧдлан органъясӧн Россия Федерация мутас планируйтан схема бала сӧгласуйтан 
ПӦРАДОК
1. Тайӧ Пӧрадокыс «Россия Федерация мутас планируйтан схема баласӧ лӧсьӧдан да сӧгласуйтан пӧрадок йылысь» Россия Федерацияса Веськӧдлан котырлӧн 2008 во рака тӧлысь 23 лунся 198 №-а шуӧм, «Кар стрӧитан удж юкӧнын ӧткымын мог йылысь» Коми Республикаса Оланпас серти урчитӧ Россия Федерация мутас планируйтан схема бала вылӧ кывкӧртӧдъяссӧ (страна доръян да канму безопасносьт юкӧнын Россия Федерация мутас планируйтан схема бала кындзи) (водзӧ – схема бала) Коми Республикаын муниципальнӧй юкӧнъяслӧн меставывса асвеськӧдлан органъясӧн видлалан да лӧсьӧдан уджсӧ, кодъяслӧн мутасын кӧсйӧны меститны федеральнӧй тӧдчанлуна объектъяс либӧ кодъяслӧн гӧгӧртас вылӧ вермӧны лёка тӧдчыны меститны кӧсъян федеральнӧй тӧдчанлуна объектъяс.
2. Коми Республикаса Веськӧдлан котыр федеральнӧй олӧмӧ пӧртысь власьт органсянь, коді збыльмӧдӧ урчитӧм удж юкӧнын канму политика лӧсьӧдан да нормативнӧй да инӧд боксянь ладмӧдан могъяс, мутас планируйтан федеральнӧй канму юӧртан тэчасын схема балаӧн да сійӧс подулалӧм серти материалъясӧн вӧдитчыны позянлун могмӧдӧм йылысь уведомление (водзӧ лӧсялӧмӧн – уведомление, мутас планируйтан юӧртан тэчас) воан лунсянь 3 уджалан лун чӧжӧн ыстӧ сійӧс Коми Республикаса стрӧитчан, тариф, оланін да коммунальнӧй, туй овмӧс министерствоӧ (водзӧ – уполномочитӧм орган).
3. Уполномочитӧм орган уведомление босьтан лунсянь 3 уджалан лун чӧжӧн ыстӧ сійӧс Коми Республикаын муниципальнӧй юкӧнъяслӧн меставывса асвеськӧдлан органъясӧ (муниципальнӧй районъяслӧн муниципальнӧй юкӧнъяс, кар кытшъяслӧн муниципальнӧй юкӧнъяс) (водзӧ лӧсялӧмӧн – муниципальнӧй юкӧн, меставывса асвеськӧдлан органъяс), кодъяслӧн мутасъясын кӧсйӧны меститны федеральнӧй тӧдчанлуна объектъяс либӧ кодъяслӧн гӧгӧртас вылӧ вермӧны лёка тӧдчыны меститны кӧсъян федеральнӧй тӧдчанлуна объектъяс.

4. Меставывса асвеськӧдлан органъяс видлалӧны схема бала меститны кӧсъян федеральнӧй тӧдчанлуна объектъяслӧн лӧсялана муниципальнӧй юкӧн социально-экономическӧя сӧвмӧдӧм вылӧ тӧдчыны верманлун серти, а сідзжӧ индӧм объектъяслӧн лӧсялана муниципальнӧй юкӧн мутасын гӧгӧртас вылӧ лёка тӧдчыны верманлун серти.
5. Меставывса асвеськӧдлан органъяс схема баласӧ видлалан бӧртасъяс серти дасьтӧны кывкӧртӧд юалӧмъяс серти, кутшӧмъяс пырӧны налӧн компетенцияӧ да лоӧны схемалӧн балаӧн сӧгласуйтанторйӧн тайӧ Пӧрадоклӧн 4 пункт серти (водзӧ – кывкӧртӧд).

Кывкӧртӧдӧ колӧ пыртны татшӧм выводъясысь ӧтиӧс: 

1) меститны кӧсъян федеральнӧй тӧдчанлуна объектъяслӧн лӧсялана муниципальнӧй юкӧн социально-экономическӧя сӧвмӧдӧм вылӧ лёка тӧдчыны вермытӧмлункӧд, а сідзжӧ индӧм объектъяслӧн лӧсялана муниципальнӧй юкӧн мутасын гӧгӧртас вылӧ лёка тӧдчыны вермытӧмлункӧд йитӧдын схема балакӧд сӧглас;

2) меститны кӧсъян федеральнӧй тӧдчанлуна объектъяслӧн лӧсялана муниципальнӧй юкӧн социально-экономическӧя сӧвмӧдӧм вылӧ лёка тӧдчыны верманлункӧд либӧ индӧм объектъяслӧн лӧсялана муниципальнӧй юкӧн мутасын гӧгӧртас вылӧ лёка тӧдчыны верманлункӧд йитӧдын схема балакӧд абу сӧглас.

6. Кывкӧртӧдсӧ кырымалӧ морт, кодӧс уполномочитӧма кырымавны кывкӧртӧдсӧ.

7. Кывкӧртӧдсӧ ыстӧ меставывса асвеськӧдлан орган уполномочитӧм органӧ кадколастӧ, кутшӧмӧс индӧма тайӧ Пӧрадоклӧн 8 пунктын.

8. Меставывса асвеськӧдлан органъясӧн схема бала видлалан да татшӧм проект вылӧ кывкӧртӧд лӧсьӧдан медыджыд кадколастыс оз вермы вевтыртны уведомление босьтан лунсянь 30 лун. Сэк, кор меставывса асвеськӧдлан органлӧн кывкӧртӧдыс урчитӧм кадколастӧ оз во, схема балаыс лыддьысьӧ тайӧ органкӧд сӧгласуйтӧмаӧн.
Кожевина 5257 пас

